
 

 
 

2023KO URRIAREN 30eko BILKURAKO AKTA. 
 

Tokia: Berako Herriko Etxea.  
Eguna: 2023-10-30. 
Hasiera ordua: 12:45. 
Bilkura mota: berezia, 1. deia. 
 
BERTARATUAK: 
  
EH BILDU  
Patxi Castillo Graciarena 
Maria Guadalupe Mendigutxia Etxebeste 
Adela Arlegi Goienetxe 
HERRIRAKO 
Jose Antonio Oyarzabal Iribas 
 
EZ EGOTE JUSTIFIKATUAK: 
Ines R. Matxiarena Aldalur 
Jose Esteban Aguirre Zubieta 
Francisco Larrechea Lazcano 
Estibaliz Pinacho Olaciregui 
Angel Pombar Sainz 
Andoni Andueza Intxaurrondo 
 
ALKATEA (Bilkurako buru): 
Aitor Elexpuru Egaña 
 
IDAZKARIA: Miguel Jose Belarra Tellechea, ekintzaren akta jasotzen du. 
 
EZTABAIDATUTAKO GAIAK (behar bezala egindako deialdiaren gai-zerrendan sartu zirenak): 
 
1. ATXIKIMENDUA NAFARROAKO ZERGA OGASUNAREN ETA NAFARROAKO 
UDALEN ARTEAN ZERGEN KUDEAKETAN ETA IKUSKAPENEAN INFORMAZIOA 
TRUKATZEKO ETA LANKIDETZAN ARITZEKO ESPARRU-HITZARMENARI. 
 

Ikusirik 2019ko martxoaren 26an Nafarroako Gobernuak helburu bikoitz hau duen esparru-
hitzarmena onetsi zuela: tributuen arloan garrantzia duen informazioa trukatzea eta lankidetzan 
aritzea zergen kudeaketan eta ikuskapenean. 

 
Hitzarmenaren testua ikusita, eta kontuan hartuta Udalak hitzarmenera atxiki nahi duela,  
 
aho batez ERABAKI DA: 
 
1. Nafarroako Zerga Ogasunaren eta Nafarroako udalen artean zergen kudeaketan eta 

ikuskapenean informazioa trukatzeko eta lankidetzan aritzeko esparru-hitzarmenari atxikitzeko 
eskatzea. 

 
2. Honako udal-ordezkari hauek izendatzea Jarraipen Batzordean parte hartzeko: 

- Alkatea, Aitor Elexpuru Egaña. 
- Idazkaria, Miguel Jose Belarra Tellechea. 
 
3. Hitzarmena sinatzeko ahalmena ematea alkateari. 
 
4. Erabaki hau jakinaraztea Nafarroako Zerga Ogasunari, IV. eranskinarekin batera 

(atxikitzeko eskaera).  
 

2. 2023/38 ZENBAKIKO AURREKONTU-ALDAKETA: DIRU-SARREREN BITARTEZ 
KREDITUAK SORTZEA (DIRULAGUNTZA “BIDAIA” IKUSKIZUNERAKO). 
 

Alkateak espedientea eta idazkariak prozedura azaldu ondoren, erabaki hau hartu da: 
 
Ikusirik: 
 
- Kontu-hartzaileak 2023ko urriaren 25ean egindako txostena. Horren arabera, beharrezkoa da 

aurrekontua aldatzeko espedientea izapidetzea kredituak sortzeko Udalak jaso duen dirulaguntza 
honengatik: 199E/2023 Ebazpena, ekainaren 8koa, Vianako Printzea Erakundea- Kulturako 
zuzendari nagusiarena, mugaz gaindiko kultura proiektuetarako dirulaguntzen deialdia ebazten 
duena. EUROESKUALDEA". 

 
- Ondoko hau dela kreditua behar duen aurrekontu aplikazioa: 
1-3340-2260902. Bidaia ikuskizuna. 10.000,00 €. 
Zenbateko osoa, 10.000,00 €. 
 
- Gastua ondoko diru-sarrera kontu-sailarekin finantzatuko dela: 
1-4508017. Dirulaguntza Bidaia ikuskizuna. 10.000,00 €. 
Zenbateko osoa, 10.000,00 €. 
 
Nafarroako Toki Ogasunei buruzko 2/1995 Foru Legearen 218.2 artikuluari, indarrean dagoen 

Aurrekontuko 13. Exekuzio Oinarriari, eta aurrekontuen eta herri gastuaren arloan 2/1995 Foru 
Legea garatzen duen 270/1998 Foru Dekretuaren 33.2 artikuluari jarraikiz,  

 
aho batez ERABAKI DA diru-sarreren bitartez kredituak sortzeko espedientea onestea 

(2023/38). Aurrekontu-aldaketak indarra hartzen du erabaki honekin. 
 

Beste aztergairik izan gabe, 12:55ak direnean, alkateak bilera bukatutzat eman du, eta nik, 
neronek, idazkaria naizenez, ziurtatzen dut. 

 
Sinadura digitalak. Idazkaria eta alkatea. 

